
MUKANDA WA NGONO
Kikumbashilo kia kwibedi
mu Kisongye

MUKANDA WA NGONO
Kikumbashilo kia kwibedi
« Nankayimbi na kikudi, anka nankayimbi kabidi na kinangu » (1 Kolinto 14:15b)

MAYI A KUMPALA

Mu kipwa kia 1991, tubaadi batuushe «MUKANDA WA NGONO» wa mu kipusu kifiita ; wawa mukanda ubaadi na ngono 133 ibatentekyelwe ku mukanda wa bleu wa kumpala ubaadi namu na ngono 104.

Uno mukanda upya ubatuuku muno mu 2008 ubashilangana na wawa wa mu 1991 mwanda mubatentekwa ngono ipya inanka, na ubalumbuulwa bilema bioso bia ku mashiini bibaadi mwanka mpa na kushintula ingi miaku.

Atutekye Efile Mukulu’shi ;sungwa mufubo wa muntu wakutwa kwikala upwiidikye, uno « MUKANDA WA NGONO » wikale wa kukwasha eyendo ku lulangwilo, ku kwiyibakisheena na ku kwinisheena muntu na muntu  sunga mu nteko kwi tukongye twoso.
Uno mukanda upya wa ngono nyi kikumbashilo ku ngono yi mu « MUKANDA WA NGONO mu Kisongye » ubatuuku muno mu 2008, ngono yi mwanka ngialulwe ku mukanda wa mu francais (Hymnes et Cantiques). Yino ngono 17 ipya ngitshibwe pabidi, ngono 14 ngia kulangwila nayo, ino isatu (3) ngia mukandu wi buwa.
Biabia su bosangana ka kilema sunga mwaku ufundwe bi bubi , sunga kilema mu ndumbulwilo a ku mashiini, atutekye muntu oso bwashi aukishe beeni bafube uno mufubo.

Buuntu bwa Fumwetu bwikale nenu boso.

NDUMBULWILO A NGONO

Uno mukanda wa ngono wi na bipindji bibidi bia ngono:

1. NGONO YA MEESA A FUMU / YA KULANGWILA NAYO = 138 na ku 151
2. KIKUMBASHILO KU MUKANDU WI BUWA = 152 na ku 154.

Kano katundwilo (*) kumbangilo kwa ingi milongo ya ngono akaleesha kitundayisho; (refrain)

Imo ngono ngilame bishima biayo bia kala, bu « KILISTO », « NTALO »… kushi kushintuluka.

1. NGONO YA MESA A MFUMU / YA KULANGWILA NAYO

HeC 1
1.
Tulangwile Efile Nshetu,

Obe mushale mwitaata,

Ashinguula bioso mwiulu,

Tubebungu kumpala kwobe,

Ba kifulo ki buno bukata

Atutumbish’eshina diobe

*
Kwodi’be Mupaangi

Kwikale kineemo,

Alleluya !

Kwikale ntumbo,

Efile Mupaashi,

Alleluya ! Alleluya !

2.
Sha buuntu, Efile a matalwa

Mpala yobe ayitumunika

Mu mwan’obe a kifulo,

Kikudi kietu kilumbulwe

Kwadi, akikulangwila

N’akikutumbisha lelo

- 139 -
HeC 2
1.
Tuyimbe lono lwi buwa,

Lwa kutumbisha Mwan’Eleka,

Mwan’Efile a kifulo.

Ku lufu na ku muwa’we,

Balesheshe buuntu bw’Efile,

Na eshinda dia mwiulu.

*
Ntumbo na bufumu,

Kineemo kwodi’be,

Alleluya !

Ntumbo kwodi,

Fumu Yesu,

Alleluya ! Alleluya !

2.
Fumu Yesu okekala,

Lono lwa bakudiibwe boso,

Tambula lutumbu lwetu.

Twibapaashibwe kwodi’be,
Ku malonda na ku mikofu,

Twikale bu basangukye;

HeC 45
1.
Mwan’Efile, Mukanyibwe,

Buwa na ntumbo ikata,

Na kifulo kishi kipimwa,

Bia Yaya, abimwekwa mwodi.

Mboko yobe ngi ayilama,

Bintu bioso bi pa nsenga,

Bibotushishe kwiyi diobe,

Abituleesha matalwa wobe.

2.
Mu kiadi kiaye boodi mulale,

Miloo yaye y’efuku dioso,

Bu-umune mwadi ku bukome,

Bu-umune mwadi ku kifulo.

Nkifibwe bukata kini !

Kuleka ntumbo mwiulu,

Nkufika pa nsenga yi bubi,

Nkwitufwila, mwan’a Mukooko.

3.
Buno buuntu na kifulo !

Atukumono Muntu’Efile,

Ku kikutu mpa na ku lufu,

Olondo eshinda dia mpombo :

Mwenyi na musengwe pa nsenga,

Mupedibwe na bakwabo,

Botomene ekopo di buulo,

Mwibala dia Gestemane.

4.
Saa ya mufito ku nkulusu, 

Bosemwine kiimu kietu,

Bushito bwa suungu y’Efile,

Obe shi mukite bubi.

Mwanana atukutumbula,

Mafuk’oso a muwa wetu,

Mashimba akayimbi ngobesha,

Bopu kukambila lufu.

HeC 222
1.
Bulungantu kini, atwe bakumiinwe !

Beemane bu bana kumpala kwa Shabo,

Kwaata mu kipwaano buwa bwobe bukata,

Bubetutwadile buuntu bwobe kuno.

*
Nshibo ya kishila, mwatudi batwele,

Lelo boso tubafiki nkulangwila,

Mwishina dia Yesu, na lutumbu lwetu,

Alutuuku mu mashimba’twe bana.

2.
Bokyebele bana belungye kwi Yesu,

Bwetwikasha bu bana bobe ba looso,

Na muwa wilungye mwi wodi mukumiine,

Mwi Yesu e mwiulu, Muntu musangukye.

3.
Atukulangwila, mu bu-umune bwetu,

Bu biatwanakulangwil’efuku diadia,

Mwanda twanafwale efwanika dia ntumbo,

Dia Yesu mukumiinwe akwa kwodi.

HeC 214
1. Mwan’obe Eleka, Efile Yaya,

Na mwiulu na pano paashi;

Basankisha eshimba diobe.

Yesu bepeene bu mulambu,

Wi mapembwe kwishimba diobe,

Lelo mmufwadikibwe ntumbo.

Pakubekyela mpala yaye,

Atumono:kupwidika,

Buuntu bwobe abupenyapenya,

Bwefumbula bilombane.

2. Kumpala a kupanga nsenga,

Botudile, buuntu bukata!

Mukooko ushi n’ebashi

Bw’atwe balwishi, wapishiibwa,

Aku malaashi awutuusha,

Abebwele kumpal’obe,

A kifulo balekye muwa,

Bakitshine bibokyebele,

Nkulusu! Mufubo ubapu!

Bakutumbishe’nka looso.
3. Mmukanyibwe mu ntumbo yobe

Ku mboko yobe yibalume,

Aye bakambile bioso.

Bino kakongye akaatshibwa,

Kaulwe ku muulo ukata,

Akeende nako mwiulu,

Kwakwa akamutumbisha;

Okamwesha buwa bwako,

Kakayimbe yino ngobesha,

Anka ku bipwa na bipwa.

HeC 175
1.
Ewulu nkutembela nsenga,

Emanuwele nkufika kwatudi,

Kino nkifibwe! Efile-Muntu!

Mwiilo waye umulangwile.

2.
Kifulo kishi bia kupusha,

Mwan’Efile mupaangi’etu,

Bayiki kwatudi’twe balwishi,

Nka bu mufubi e buwa.

3.
Kifulo kino kipeeleshe,

Kuushi kubakiyikile,

Mwan’Efile bapaana muwa,

Bafwila boso bashimine.

4.
Malaashi kini ashi asangye,

Anakulambule bwobe?

Malaashi a lutumbu lwetu,

Nka Yesu wobe a kifulo

5.
Ewulu nkutembela nsenga,

Emanuwele nkufika kwatudi,

Nkifibwe kino!Efile-Muntu!

Bantu b’e tumusaamune.

HeC 20

1.
Bu-umune bwa kakongye kwobe’be,

Fumu Yesu, abukusankisha.

Mu kifulo bwepaanyine bwa kanka,
Wekadidi mwodi’be mwiulu.

2.
Pe diob’eshimba, Yesu, aditubuungu

Peepi n’obe, mu kifulo kiobe,

Mbuwa kini pa kulangwila boso,

Kubweela lufu na kwaluka kwobe.

3.
Kufukama kwi mu lulangwilo’lu,

Mwi Kikudi bu mulombodi etu,

Muno mwi ngono na nteko ya boso,

Yabalambula n’eshimba dimune.

4.
Mwamwa, Fumu, mwodi mupetekyelwe,

Bwa kutuula eshimba mu muloo,

Mu kufukama na mu bulungantu,

Matalwa wobe n’eyendo mbimwekwe.
5.
Bianekale namiuni amwa mwiulu,

Efuku adikumono kakongye ?

Uno muloo, uno muloo wa looso,

Oo, mu ntumbo, akakulangwila.

HeC 81

1.
Nka kwi Yaya en’etaata,

Ngi akuyiki kia buuntu,

Ay’angaluula ku nteko,

Asanka kweela miabi.

2.
Yaya sha lusa lwi bungi,

Onkwat’efuku dioso,

Ku buuntu bwobe nkubompa,

Kuwuka kifulo kiobe

3.
Kifulo kioshokupima,

Nka mwishimba di’Efile,

Kifulo kioshokupima,

Mbupeta bwa mulwiishi.

4.
Mbalo yodi ya kishila,

Nafiki peepi nayo,

Su natala su nemufwe,

We munshitwil’ewulu.

5.
Ntumbo kwodi Yay’Efile

Bonfuule’be kwibedi,

Nena muulo kwodi, Yaya,

Ongate’mi mushima.

HeC 220

1.
Twi biakufika kwodi, Yaya,

Kumpala kwobe na muloo,

Bakakiibwe na buuntu bwobe,

Bwa nkulangwila pamune,

Mwi Yesu atukulupila.

Mbuwa kini kukutwadila,

Mulambu w’eshimba dietu’twe,

Wa kukusaamuna nao.

2.
Bufuku’bwaa, bwa mpombo yi moo,

Bubaadia kwitubwikila,

Etaata dibetutembela,

Tubapete kufukama.

Mufubo wa buuntu ubaapu,

Atumono Mukuudi etu,

Mufwadikiibwe ntumbo,

Mukyendji wetu mwiulu.

3.
Bikuba bia ngobesha yaye,

Bapaashiibwe na mufubo we,

Atumubandjila mu ntumbo,

Kwakwa kubomutambwile.

Mu mwaba wobe wi selele,

Mwatukulangwila, Yaya,

Twi mwanka ku lukumiino,

Efile atukutumbula.

4.
Binobino amwa mwiulu,

Bwa kuyimba lono lupya,

Bakudiibwe abakakunama,

Kumpal’a Mwana a mukooko,

Na muloo mu meeso aye,

Na kukaanya buwa bwaye,

Bakaleeshe bukome bwaye,

Na kutamisha buuntu bwe.

HeC 245
1.
Yaya Efile, mmuulo kini,

Wi na Yesu Mwana kwodi,

Mwishimba diobe dia kifulo ?

Bino abituniisha’twe.

2.
Mu mashinda oso a pano,

Baadi’nka mukufubile,

Kutandwa’kwe kwa ku kikutu, 

Na ku lufu, bosangwashwa

3.
Uno Mwan’wobe umunenka

Balesha buuntu n’eyendo,

Kwitaata dioso dia bw’Efile

Biabia’twe tubakumono.

4.
Muwa we ubaadi mulambu,

Lufu mmalaashi e buwa

A muntu uno mupwiidikye,

Bakukookyele ku bioso.

5.
Mmufwadikiibwe ntumbo mwiulu,

Bosepeela na kwikisha,

Nabene betulumbulwila,

Mwaba wetu’mwa mwiulu.

1.
Yaya atukashinguul’akwa bi buwa bwobe,

Kwi muntu oso odi’be musangule ;

Ku bipwa na bipwa atukakusaamuna,

Bwa buuntu bwobe mu mufubo wa Yesu.

2.
Su ta nku matalwa’obe, nka tatwi na muwa,

Ku lukumiino alutala kipandjilo,

Atusankila buuntu bwobe bushi mpwilo,

Bubetusangwile ne kwitutuula bw’ewulu.

3.
Buno buwa bwa mpango y’Efile Mukulu,

Wetukyebe mu ntumbo na Mwana mbedi,

Bwa kwifuunya Mwan’obe ne kumwifwana

Nkifulo kiobe kitulumbulwile’bio.

4.
Bupeta bukata mbufibwe’mwa mwiulu,

Atukebutala ku kipungo akiaa,
Amwa mu miloo ya mu shibo ya Yaya,

Eshina  diob’Efile, ditumbishiibwe.

- 149 -

1.
Yay’Efile atukampula,

Ntumbo ya’u bafikile,

Bwa kubanguula mwanda wetu.

Beyishiish’efuku dioso. (bis)

2.
Mwan’obe e buwa kwodi’be,

Atumulangwila , Yaya,

Mwadi aye, kikudi kietu,

Kibamono ntumbo yobe. (bis)

3.
Baadi muntu akwipeelesha,

Asaamba n’eshimba ditaale,

Anka mu lwendo lwaye looso,

Aye ni muntu mukata. (bis)

4.
Mu lufu lwaye na mu muwa,

Bakumbeeshe muloo wobe,

Paaye kwitutwadila buuntu,

Nkufuba, nkukyenga nkufwa. (bis)

5.
Baadi mupediibwe ku nsenga,

Bamubaamba ku nkulusu.

Aye nkukutumbisha, Yaya,

Obe namu nkumutumbisha. (bis)

6.
Buuntu bwobe bubamutweesha,

Mu kwikisha kwakwa kwodi,

Atukabaandjila mpala ye

Tukamulangwile looso.(bis).

HeC 13

1.
Tusaamune kifulo’kye na bukome, 

Na kwipeelesha, na kukooka kwa Mupaashi,

Bafikile bwa kwobesha beshikwanyi,

Bebatshokola bwa nkulusu aye looso,

-nkulusu aye looso.(bis).

2.
Tusaamune buwa bwa Fumu a muwa,

Pa mwanda wetu bakyengyeswa ku nkulusu,

Betupaasha kushi’twe kwalusha kintu,

Twibamuniibwe na kifulo kiaye,

-na kifulo kiaye.(bis)

3.
Tusaamune kululama kwa Mupaashi,

Betutshokweela bukome bwa mwishikwanyi,

Baapu kwobesha lufu, na basanguka;

Ntumbo yaye ni ntumbo yetu bwa looso,

-ni ntumbo yetu bwa looso. (bis)

4.
Tusaamune, tusaamune bukome’bwe

Bwa yawa bapanyina muwa waye,

Akafiki na ntumbo, binobino atwe;

Atukamubandjila na meeso etu,

-mwiulu bwa looso.(bis).

HeC 5

1.
Efile Yaya wetubuungu,

Pe Yesu mu bu-umune,

Mawulu etu aasaamuna,

Kifulo kiobe kikata.

*
Ntumbo kwodi Efile Shetu,

Ntumbo kwi kifulo kiobe.

2.
Ku buuntu, O kino kifiibwe,

Bokyebele ku kibangilo,

Kwitutweesha’be Efile etu,

Mu muloo wobe’be nabene.

3.
Su’be twemumone mwiulu,

Bapaashiibwe bapwidikye,

Kifulo kiobe ki bukata,

Takibaadia kusepeela.

4.
Kufukama, ntumbo n’ewulu,

Mbupeta bwetu mwi Yesu,

Binobino ku musaase we,

Atukeelundjila kwadi.

5.
Yay’Efile, kikudi kietu,

Nkipone ku kifulo kiobe,

Kumbasha mianda yetu yoso,

Na kwaaluka kwa Kidishitu

2. KIKUMBASHILO KU MUKANDU WI BUWA

152
HeC 265

1.
Na mwiulu na pa nsenga,

Tshi n’eshina di buwa, 

Diandji mutuudil’eshimba,

Nka dia Yesu munfwile.

*
Eshina, eshina dia Mwan’elek’Efile,

Eshina, eshina, di bu Emanuwele.

2.
Sungwa diekala bukata,

Dia mulopwe su Fumu,

Bukata kini bwabediamba,

Yesu mmukata kwandji.

3.
Mu mpombo Yesu e n’etu,

Asamba kwinyingola,

Etupa kukankamana,

Kwishimba dinyongole

4.
Aye awusha na muloo,

Eshimba dia muntu mubi,

Nya takwi pano pa nsenga,

Muloo ukile uno.

HeC 235

1.
Efuku dioso Fumu

Ndambukishe,

Lameshimba diande

Peepi n’obe,

Bwa kutambukila,

Nka mu lukumiino

Meeso akutale,

Mukuudi ande.

2.
Munkatshi mwa malwa,

Ndambukishe,

Pandwidile mianda,

Ondudikye,

Sunga mu mufito,

Nantambuka n’obe,

Buuntu bobe Fumu,

Bwi’nka n’ami.

3.
Ku Kikudi kiobe,

Ndambukishe,

Bia kukuneemeka,

Kwoso kwandji,

Mpa na kunfudilo,

Ku bukome bwobe,

Nshale peepi n’obe,

Mupaashi ande.

HeC 229

1.
Eyi diobe mbupeta bwetu,

Adio ngi dini eyendo,

Dia kukwasha ku kubofula,

Muyiile bukata bwadio.

2.
Eyi diobe Efile Yaya,

Ndilame bintu bia muulo,

Kikudi kiob’ akituleesha,

Yesu, eshinda dia mwiulu.
3.
Eyi diobe adimunika,

Bu mwinda mwishinda dietu,

Bwatudia kukutumbisha,

Patukii pano pa nsenga.
4.
Eyi adileesha mashimba,

Etu, kwi Mwan’obe Yesu,

Adileesha bi ntumbo yaye,

Na bi bu Muntu bwaye.

INDEX

Bulungantu kini, atwe bakumiinwe !
141

Bu-umune bwa kakongye kwobe’be
144
Efile Yaya wetubuungu
151

Efuku dioso Fumu 
153

Ewulu nkutembela nsenga
143

Eyi diobe mbupeta bwetu
154

Mwan’Efile, Mukanyibwe
140

Mwan’obe Eleka, Efile Yaya 
142

Na mwiulu na pa nsenga 
152

Nka kwi Yaya en’etaata
145

Tulangwile Efile Nshetu 
138

Tusaamune kifulo’kye na bukome 
150

Tuyimbe lono lwi buwa
139

Twi biakufika kwodi, Yaya
146
Yaya atukashinguul’akwa bi buwa bwobe 
148

Yaya Efile, mmuulo kini
147
Yay’Efile atukampula
149
Cantiques en Kisongye. 
Région Basongye, Kasai Oriental.

République Démocratique du Congo (ex-Zaïre).

—

1er supplément à l’Édition de 2008 : 17 cantiques traduits de « Hymnes et Cantiques » en français.

